
Parisimi-isumaqatigiissummi nunatut nangaanartoqartitsinerup 

atorunnaarsinneqarnissaanut tusarniaaneq pillugu 

Matumuuna nassiunneqarpoq Royal Greenlandip tusarniaalluni allakkiamut 25. januar 2022-

minngaannersoq qallunaat 2016-mi atortussanngortitaata nunatut nangaassuteqarnerup 

atorunnaarsinnissaa pillugu aammalu taamaasilluni Parisimi-isumaqatigiissummut ilanngunneq. 

Royal Greenland Naalakkersuisut atorunnaarsitsitinissamik aalajangernerat taperserpaat aamma 

Inatsisartuni akuersissutigineqassasoq kissaatigalugu. Tamatuma kingorna Kalaallit Nunaat suliamut 

kalaallit nunaata silap pissusianut periussissiassaanik sulissuteqarluni pimoorussilluni 

aallartissinnaalissaaq aammalu nammineerluni Nationally Determined Contributions (NDC)-it 

aalajanersussallugit. Tamannalu Kalaallit Nunaannut aamma kalaallit suliffeqarfiutaannut pitsaasussaaq.   

Avammut tunisassiornermi tuniniaavitsinniit Royal Greenlandip silap pissusianut inissisimanitsinnik 

apeqquteqarfigineqakulavugut aamma tassunga tunngatillugu suliatsinnik paasinnerusuttarlutik. 

Suliffeqarfik nammineerluni annertuumik suliaqarsinnaavoq, kisianni annertuumik angusaqassangaanni 

pisariaqarpoq suleqateqarnissaq taamaasillunilu piginneqataasarnissaq. Tamanna aamma 

angallatiutitsinnut orsussamik tunniussuinermut tunggatillugu atuuppoq. 

Isumaqarpugut ilaalerniarluni aallarniineq pitsaasuusoq aamma savalimmiormiut periusaannut 

tunngatillugu sulissuteqarnissaq Kalaallit Nunaannut pitsaasussasoq. Kalaallit nammineerlutik danskit 

pissussaaffiinut attuumassuteqanngitsumik silap pissusianut angusassalersornissaat isumatusaarneruvoq. 

Inatsisartuni siunnersuut akuersissutigineqassappat, suliffeqarfittut tapissutissanik silap pissusianut 

periusissiassamut aamma NDC-inut tunniusserusuttorujussuuvugut, aalisarnerup aammalu 

tunisassiornerup iluani misilittakkatsinnik kiisalu siunnersuutinik. 

